
A historia de Juana María de Vega é a dos repetidos intentos de revolución
liberal ao longo do século XIX, da Constitución de 1812 aos pronunciamentos
de Porlier, Del Riego, Torrijos e Solís e os mártires de Carral, que os seus
protagonistas pagaron coa vida. Juana, o seu home, Francisco Espoz y Mina, e
os seus pais, participaron nestes intentos, o que lles custou multas, cárcere e
exilio. Juana de Vega converteu a súa casa da Coruña nun centro intelectual e
político e ideou formas de participación na vida pública nun tempo en que isto
estaba prohibido ás mulleres. Deixou tamén unhas Memorias que
complementan as súas accións en defensa das liberdades coas xustificacións
desa loita, e conseguiu amosar que as batallas polas causas perdidas son
semente de futuro....

